
OBRAZLOZENJE TEME | STRUKTURE MAGISTARSKOG RADA

Obrazlozenje teme i strukture magistarskog rada sadrzi slijedece elemente:

Obrazlozenje teme magistarskog rada
Problem i predmet istrazivanja

Osnovna hipoteza i pomoc¢ne hipoteze
Svrha i ciljevi istrazivanja

Obrazlozenje strukture magistarskog rada
Metodologija istrazivanja

ourwWNE

1. Obrazlozenje teme magistarskog rada

Prepoznavanje, mjerenje i reduciranje siromastva, u istoriji ekonomije i politike,
predstavljaju vazne karike u teznji ka ekonomskoj stabilnosti, prosperitetu, zadovoljstvu i
sveopéem blagostanju. U svim drzavama i regijama svijeta, bez izuzetka, gotovo
svakodnevno se kreiraju nove politike i programi koje vode ka smanjivanju siromastva te
povecaniju zivotnog standarda, sigurnosti i zadovoljstva njihovih stanovnika. U to se ukljucuju
svi vazni elementi ljudskog drustva, od lokalnih zajednica, nevladinih organizacija, vlada
drzava pa do medunarodnih organizacija kao 3to su Svjetska banka, Ujedinjene nacije,
UNICEF i druge.

Kategorija siromastva &esto je shvaéena i mjerena kroz prizmu materijalne odnosno
finansijske nemogucnosti da se zadovolje osnovne Zivotne potrebe. Medutim, novija
istraZivanja analiziraju i dokazuju multidimenzionalnost siromastva u smislu finansijskog
aspekta, socijalne iskljuéenosti, zdravstvene i psiholoSke ugrozenosti i drugih latentnih
dimenzija siromastva. Sve CeS¢e se siromastvo mjeri kroz zdravlje, prehranu, obrazovanje,
socijalne veze, sigurnost, samopouzdanije i sli¢no.

U okviru mjerenja i analize siromastva, vazno je odgovoriti na tri klju¢na pitanja:
e Ko je siroma$an?
e Koliko ima siromasnih i koliko je ,duboko® njihovo siromastvo?
e Kaoji su uzroci siromastva?

U Bosni i Hercegovini su, u nekoliko istraZivanja' procijenjene razlicite linije, stope,
indeksi i drugi pokazatelji siromasStva. Na taj nacin su, u odredenoj mjeri, konstruisane
klasifikacije stanovnidtva sa aspekta siromastva te procijenjeni osnovni pokazatelji njegove
veli¢ine i dubine. Kako je zadatak reduciranja siromastva jedan od najvaznijih i najtezih
zadataka za zemlje u tranziciji, pa tako i za zemlje jugoistocne Evrope koje teze prikljuenju
Evropskoj uniji, postoji potreba da se:

e siromastvo analizira u smislu novih indikatora i pragova,
o otkriju kljuéni faktori siromastva i
e konstruiSu nove, detaljnije podjele stanovniStva sa aspekta siromastva.

Na osnovu prezentiranih €injenica, naucno je opravdano i utemeljeno, metodama i
modelima multivarijacione analize istraZiti i analizirati latentne dimezije - faktore siromastva u
cilju stvaranja jasnije slike o strukturi i uzrocima siromastva u Bosni i Hercegovini.

! Anketa o mijerenju Zivotnog standarda (LSMS 2001.), Zivjeti u BiH (ZuBiH, talas 4, 2004.), Anketa o potro3nji
domadinstava (HBS 2004. i 2007.)



2. Problem i predmet istrazivanja

Nestabilno i dinamiéno socioekonomsko i politiCko okruzenje, teznja za odrzivim
razvojem i rastom, uklju€ivanje u globalizacijske ekonomske i politicke tokove te ispunjavanje
sigurnosnih standarda, daju poseban znacCaj pitanju Zivotnog standarda i uslova Zivota
stanovni$tva. Upravo reduciranje i iskorjenjivanje siromas$tva igra klju¢nu ulogu u kontekstu
permanentnog poboljSavanja uslova Zivota. Prvi korak ka kreiranju efikasnih socijalnih
programa za smanjivanje siromastva je sagledavanje i mjerenje veli€ine i sustinskih uzroka
siromastva. Od izuzetne vaznosti je siromastvo posmatrati kroz njegovu
multidimenzionalnost i na osnovu raspolozivih podataka i saznanja, metodama
multivarijacione statistike, identificirati i procijeniti znacaj faktora siromastva.

U kontekstu navedenog definisan je problem istrazivanja:

Naucni problem istraZivanja je nedovoljno istraZzena problematika siromastva u smislu
njegove multidimenzionalne prirode.

U skladu sa problemom istrazivanja definisan je predmet istrazivanja:

Predmet istrazivanja su latentne dimenzije siromaStva kao i metode i modeli
multivarijacione statistike za njihovo identificiranje i analizu na raspolozZivim empirijskim
podacima za Bosnu i Hercegovinu.

3. Osnovna hipoteza i pomoéne hipoteze

Imajuci u vidu definisani problem i predmet istrazivanja postavljena je osnovna
hipoteza:

Metode multivarijacione analize doprinose identifikaciji i istrazivanju latentnih
dimenzija siromastva.

Navedena hipoteza bice provjerena na bazi podataka iz uzorka domacinstava u
okviru Ankete o potro3nji domacinstava 2007°. Na osnovu raspolozivih podataka i metoda
multivarijacione analize bice identificirani i analizirani dominantni faktori siromastva u Bosni i
Hercegovini.

Iz definisane osnovne hipoteze proizilaze pomoc¢ne hipoteze:

e Na osnovu raspoloZivih empirijskih podataka za stanovniStvo Bosne i Hercegovine
moguce je, metodama multivarijacione statistike, identificirati faktore siroma$tva.

o Sa aspekta siromaStva, stanovniStvo BiH moguce je analitiCki klasificirati na grupe
stanovnika sli¢nih obiljeZja.

e Qdredivanje i analiziranje novih indikatora siromas$tva i mjera nejednakosti doprinosi
preciznosti procjene stanja siromastva u zemiji.

4. Svrha i ciljevi istrazivanja

U skladu sa definisanim problemom i predmetom istrazivanja te postavljenoj osnovnoj i
pomoc¢nim hipotezama odredeni su svrha i ciljevi istrazivanja:

o [straZiti statisticke metode i modele za: identificiranje faktora siromaS$tva, podjelu
stanovniStva sa aspekta identificiranih faktora sa ciliem kreiranja podloge za
prilagodavanje postojecih i kreiranje novih socijalnin programa za suzbijanje
siromastva.

e Na osnovu raspolozivih podataka za BiH, pomocu odabranih metoda i modela,
identificirati i analizirati latentne dimenzije siromastva, njihovu strukturu i znacaj.

? Anketa o potronji domacinstava 2007., Agencija za statistiku Bosne i Hercegovine



e Imajuci u vidu identificirane faktore siromastva, konstruisati podjelu stanovnistva BiH
na grupe stanovnika slicnih obiljeZja.

o Dati pregled postojecih i konstruisati nove identifikatore siroma$tva u cilju
sveobuhvatnije procjene stanja siromastva u BiH.

o Komparirati poziciju BiH po pitanju siromastva sa drugim zemljama.

o Komparirati sadasnje stanje BiH sa aspekta siromaStva sa stanjem siromastva u
prethodnim periodima.

5. Obrazlozenje strukture magistarskog rada

U Uvodu ¢e biti prezentirani problem i predmet istrazivanja, osnovna i pomoéne
hipoteze, ciljevi istraZivanja, obrazloZenje strukture rada i nau¢na metodologija istrazivanja.

U drugom poglavlju, Pojam i mjerenje siromastva, bice definisan pojam siromastva i
znacaj njegovog istrazivanja i mjerenja. Osim toga, ovaj dio ima za cilj upoznavanje sa
multidimenzionalno$éu fenomena siromastva i sa osnovnim aspektima mjerenja siromastva.

Treci dio, Pokazatelji siromastva, sastojace se od detaljnog prikaza najznacajnijih
identifikatora siromastva i mjera nejednakosti.

Cetvrto poglavlje nosi naziv Metode i modeli multivarijacione analize. U ovom
dijelu bi¢e sistematizirani i matematski obradeni teorijske metode i modeli faktorske i klaster
analize, koje ¢e biti primjenjene u empirijskom istrazivanju.

U petom poglaviju, Empirijsko istrazivanje siromastva u BiH: Multivarijacioni
pristup, bi¢e prezentirana koriStena baza podataka, metodologija istrazivanja te primjenjeni,
prezentirani i analizirani rezultati empirijskog istraZivanja. U okviru primjene bi¢e koristene
odabrane metode multivarijacione analize i konstruisani novi indikatori siromastva. Na kraju
ovog poglavlja bi¢e izvrSena komparacija rezultata ovog istrazivanja sa rezultatima ranijih
istraZivanja u BiH i svijetu.

U Zaklju€ku ce se sistematski i koncizno formulisati najvazniji rezultati istrazivanja.

6. Metodologija istrazivanja

U toku istrazivanja i zaklju€ivanja, pri izradi ovog magistarskog rada, bice koriStene
razliCite nau¢ne metode, od kojih su navedene osnovne:

o StatistiCka metoda, kroz: provodenje cjelokupne statistiCke analize u radu, primjenu i
analizu statistickin metoda i modela, graficko i tabelarno predstavljanje podataka i
rezultata, izvodenje zaklju€aka i tumacenje rezultata statisticke analize i drugo.

¢ Matematicka metoda, kroz predstavljanje i analizu teorijskih modela multivarijacione
analize. U okviru matematicke metode, bi¢e koristena i ekonometrijska metoda
prilikom utvrdivanja kvantitativnih meduzavisnosti u okviru statistiCke analize.

e Metoda analize i sinteze, kroz izvodenje i identifikaciju komponentnih varijabli —
faktora siromasStva. U okviru ove metode, bice koriStena kvantitativha metoda
prilikom mjerenja siromastva pomocu razli€itih pokazatelja.

e Metoda modeliranja, kroz odabir i formiranje odgovaraju¢ih modela multivarijacione
statistike.

o Komparativha metoda, prilikom uporedivanja stanja siromastva u Bosni i
Hercegovini sa drugim zemljama i sa stanjem siromastva u prethodnim periodima.



Metoda dokazivanja, prilikom utvrdivanja istinitosti postavljenih hipoteza.

Metoda deskripcije, prilikom definisanja pojmova i €injenica vezanih za problematiku
istrazivanja.

Metoda promatranja, prilikom prikupljanja podataka, literature (knjige, ¢&lanci),
rezultata ranijih analiza (ranije studije i istrazivanja) i drugo.

